
A Preview of Mae’s Seduction by Sefah Mil

Habang hinahanap ni Dallas ang mga disk drive sa kanyang 
opisina para makapag-install sa laptop ni Mae ay naglalaro 
sa isipan niya ang suhestyon ni Leonor. Nakaramdam siya ng 
disgusto dahil pakiramdam niya ay parang incest ang gagawin 
niya. Pakiramdam niya ay para silang magtiyo ni Mae. 

Naka-attend siya ng birthday party ng babae simula one 
year old hanggang sa mag-sixteen ito. Noong high school 
siya, napagalitan pa siya ng mga magulang dahil umiyak ang 
preschooler na si Mae dahil kinurot-kurot niya ito. 

Ang cute-cute kasi nito noon, parang manyika sa tsinitang 
mga mata at maliit na ilong. Kapag walang nakatingin na tao, 
pinipingot niya ito. Minsan napapangiti niya ito, pero minsan 
siguro sa sobrang gigil ay nasasaktan na niya.

Pakiramdam niya ay mangmomolestya siya ng tao, pero 
kailangan talaga niya ang lupa ng mga Azucena.

Dumerecho siya sa bahay ng mga Azucena pagkatapos 
ng trabaho. Bumili siya ng isang maliit na bilao ng pansit para 
pasalubong kay Mae. Pagdating niya ay nagbubungkal ng lupa 
ang babae. 

“Gusto kong magkaroon ng greenhouse para sa mga orchids 
ko. Kuya, gawan mo naman ako,” sabi niya.

“Titingnan natin,” sagot niya. 

Pumasok sila sa loob ng bahay at inilabas nito ang laptop. 

Nag-save muna ito ng files sa flash drive bago nila ni-reformat 
ang laptop. Nang okay na ay muli nitong inilipat ang files sa 
laptop at ipinakita sa kanya ang pictures ng greenhouse na gusto 
nitong ipagawa.

“Kuya, gawan mo ako nito, o,” sabi ni Mae.

Kinuha ni Dallas ang mouse sa kamay nito para ma-view 
ang mga litrato ng greenhouse upang matukoy niya kung paano 
gagawin iyon, ngunit sa kaka-forward niya ay lumabas ang 
mga pictures ni Mae na nakasuot ng bikini sa beach. Hindi niya 
napansin na malaki pala ang dibdib nito at maumbok ang puwit. 

Palihim niyang tiningnan ang babae. Nakatingin din lang 
ito sa mga pictures nito. T-shirt at shorts ang suot nito kaya tago 
ang hulma ng katawan.

Idinerecho niya ang forward button hanggang doon sa 
nakalatag sa buhangin at naka-bikini pa rin si Mae, malawak ang 
ngiti at nakapormang bilog ang mga daliri sa tapat ng mga mata. 

Napatitig si Dallas sa bandang ibaba—sa maputi at flawless 
na singit. 

“Bakit mo pinapa-picture-an ang sarili mo na ganito?” 
tanong niya sa babae.

Nagtatanong ang tinging ibinalik nito sa kanya. “All girls 
naman kami kaya walang malisya.”

Hinablot ng dalaga ang mouse sa kamay niya at ibinalik ang 

pictures sa iba’t ibang greenhouses. 

“Kuya, ganito!” Itinuro nito ang maliit na greenhouse.

Itinaas ni Dallas ang kanang kamay at pasimpleng iniyapos 
sa baywang ni Mae. Maliit iyon. Pasimple niyang kinapkap ang 
tiyan na flat na flat kahit nakaupo. Natigilan pansamantala ang 
babae sa pagkapkap niya ngunit nag-relax din kinalaunan.

“Sabado naman bukas. Sasamahan kitang mamili ng 
kakailanganin para sa greenhouse mo.” Hindi niya binawi ang 
kamay. 

Wala naman itong angal. 

Inubos ni Mae ang pansit habang abala sa Facebook. 
Marami itong admirers dahil daan-daan ang likers nito sa social 
networking site na iyon. At ngayon lang natanto ni Dallas na 
vain pala ito, sexy manamit, pustoryosa at outgoing kapag nasa 
ibang lugar. Masyado kasing istrikta ang lola nito kaya parang 
tahimik kapag naroroon sa kanila. Saka nagdadalaga na rin kaya 
nagkakaroon ng confidence.

Nag-text ang assistant niyang si Miguel. Nanganak daw ang 
isang inahin nila. 

“I need to go.” Hinawakan niya ang mukha ng babae at 
binigla ito ng isang munting halik sa mga labi bago tumayo saka 
dumerecho sa kanyang sasakyan. Hindi niya alam kung ano ang 
reaksyon ni Mae sa ginawa niya. 

Baka sa susunod na araw ay hindi na ito lumapit sa kanya.


